2022.11.26
Сыктывкарын нуӧдісны «Арктикаса кубок» самбоысь медводдза регионкостса турнир
Ордйысьӧмъясӧ пырӧдчис Коми Республикаысь да маті регионъясысь 150 гӧгӧр самбист. Спортсменъясӧс, тренеръясӧс да суддяясӧс чолӧмалісны Коми Республикаса Юралысь Владимир Уйба да Самбо серти ставроссияса федерацияын президент Сергей Елисеев.
«Россияын да Коми Республикаын самбо – йӧз пӧвстын медрадейтана спорт сикасъясысь ӧти. Вына йӧз – тайӧ абу сӧмын ён вир-яй, тайӧ вӧля да повтӧмлун, мый и артмӧдӧ вермысьӧс. Буретш та вӧсна самбоӧн занимайтчысь зонъясысь быдмӧны збыль мужичӧйяс, кодъяс вермӧны дорйыны и асьнысӧ, и семьянысӧ, и странанымӧс. Коми Республикаын самбоӧн занимайтчӧ 2 сюрс гӧгӧр спортсмен. Найӧ бура петкӧдчӧны окружнӧй да ставроссияса ордйысьӧмъяс вылын, петкӧдлӧны войвывса спортсменъяслысь медбур качествояс. Сиа пырӧдчысьяслы мича, сӧстӧм вермӧмъяс, а видзӧдысьяслы – нимкодясьны тайӧ спорт сикасӧн», - шуис турнир восьтан церемония дырйи Владимир Уйба.
Коми Республикаса Юралысь сетіс Коми Республикаын самбо серти федерацияӧн веськӧдлысь Рустам Нурисламовлы самбо занятиеяс кежлӧ торъя оборудование ньӧбӧм вылӧ сертификат.
«Кӧсъя аттьӧавны котыртысьясӧс, суддяясӧс, кодъяс локтісны. Торйӧн кӧсъя аттьӧавны Коми Республикаса Юралысь Владимир Викторович Уйбаӧс – мортӧс, коді оз сӧмын кывъяс вылын, а уджӧн отсалӧ «ZaСамбо» проектлы, мортӧс, коді гӧгӧрвоӧ, мый тайӧ сэтшӧмыс да кыдзи колӧ пыдди пуктыны аймулысь озырлун», - шуис Сергей Елисеев.
Самбо серти ставроссияса федерациялӧн исполком нимсянь Сергей Елисеев сетіс Владимир Уйбалы самболӧн 80 вося юбилейлы сиӧм медаль.
Сідзжӧ турнирӧ пырӧдчысьяс чӧв олыштӧмӧн казьтыштісны Чужан му дорйысьясӧс, кодъяс усисны торъя военнӧй операция дырйи.
Турнирӧ пырӧдчисны Санкт-Петербургысь, Кировысь, Вологдаысь, Котласысь, Сыктывкарысь, Воркутаысь, Интаысь, Печораысь, Усинскысь, Микуньысь, Емваысь да Абъячойысь, а сідзжӧ Луганскӧй Народнӧй Республикаса Ровеньки карысь самбистъяс. Верстьӧяс ордйысисны боевӧй самбоын, 14-16 арӧса зонъяс – спортивнӧй самбоын.
«Арктикаса кубоксӧ» нуӧдӧны медводдзаысь, но котыртысьяс мӧвпалӧны нуӧдны сійӧс быд во. 2023 воӧ сійӧс кӧсйӧны нуӧдны Архангельскын.
Ордйысьӧмъяссӧ нуӧдісны «Демография» национальнӧй проектса «Спорт – олан норма» федеральнӧй проект серти Олимпиада резервӧ дасьтан 2 №-а спорт школаын.

В Сыктывкаре прошёл первый межрегиональный турнир по самбо «Кубок Арктики»
В соревнованиях состязались около 150 самбистов из Республики Коми и соседних регионов. Спортсменов, тренеров и судей приветствовали Глава Республики Коми Владимир Уйба и Президент Всероссийской федерации самбо Сергей Елисеев.
«Самбо в России и Республике Коми – один из самых популярных видов спорта. Физически развитые ребята – это не только мышцы, но ещё воля и мужество, которые определяют победителя. Именно поэтому из мальчишек, которые занимаются самбо, вырастают настоящие мужики, которые способны защитить и себя, и семью, и страну. В Республике Коми занимаются самбо около 2 тысяч спортсменов. Они достойно выступают на окружных и всероссийских соревнованиях, показывают лучшие качества северных спортсменов. Желаю участникам красивых, чистых побед, а зрителям – удовольствия от этого красивого вида спорта», - сказал на церемонии открытия турнира Владимир Уйба. 
Глава Республики Коми вручил Председателю федерации самбо Республики Коми Рустаму Нурисламову сертификат на приобретение специального оборудования для занятий самбо. 
«Хочу выразить слова благодарности организаторам, судьям, которые приехали и, конечно, отдельные слова благодарности я хотел бы выразить Главе Республики Коми Владимиру Викторовичу Уйба – человеку, который действительно не на словах, а на деле поддерживает проект «ZaСамбо», человеку, который понимает, что это такое и как нужно относиться к нашему отечественному достоянию», - сказал Сергей Елисеев. 
От имени исполкома Всероссийской федерации самбо Сергей Елисеев вручил Владимиру Уйба юбилейную медаль, посвящённую 80-летию самбо. 
Также участники турнира почтили минутой молчания защитников Родины, павших на полях сражения во время специальной военной операции. 
В турнире приняли участие самбисты из Санкт-Петербурга, Кирова, Вологды, Котласа, Сыктывкара, Воркуты, Инты, Печоры, Усинска, Микуни, Емвы и Объячево, а также из города Ровеньки Луганской Народной Республики. Мужчины боролись за награды в боевом самбо, юноши 14-16 лет – в спортивном самбо. 
«Кубок Арктики» проводится впервые, но организаторы нацелены на то, чтобы сделать турнир традиционным, и уже запланировали провести его в 2023 году в Архангельске. 
Соревнования состоялись в рамках федерального проекта «Спорт – норма жизни» национального проекта «Демография» в республиканской «Спортивной школы олимпийского резерва №2». 

